REZIME RADA

Notarijat latinskog tipa kome pripada i notarijat naše države u svojoj osnovi sadrži odlike notarijata u kome notar-javni bilježnik (nosticurius) mora posjedovati sve odlike osposobljenog i dokazanog  pravnika   u oblastima građanskog, privrednog ,porodičnog ,nasljednog,medjunarodnog privatnog prava, obligacionog, izvršnog i drugih grana prava te za eventualnu štetu pričinjenu klijentu ima da snosi odgovornost shodno težini izvršenog štetnog pravnog posla za isprave koje je sačinio a o kojima ćemo u ovom  radu pokušati dati pravi odgovor. Upravo iz pomenutih razloga on je taj koji odgovara i za eventualne greške koje mogu da se pojave u vršenju povjerene djelatnosti u Notarskom pravu . U vezi sa načelom odgovornosti  bitno je istaći prije svega vlastitu  odgovornost notara, dok odgovornost države na primjenjenom polju prava u ovoj djelatnosti nije vidljiva. Zato spravom možemo istaći da je „izvorište“ notarske greške lične prirode dominantne na privatnoj imovini. Sadržinska odgovornost notara usko je povezana sa  izvršnim i dokaznim dejstvima javnih isprava koje moraju u strogo pisanoj formi biti utemeljene . U izlaganju ćemo vidjeti da rizici odgovornosti notara mogu biti itekako značajni  jer sama greška u sačinjavanju isprava može dovesti do štete da bi djelatnost notara prestala postojati. Zato da bi  povjerenje građana u eventualnu naknadu šteta koja bi nastale pogrešnim radom notara – gotovo sve zemlje u ovom domenu obavezno zaključuju osiguranja notara kao npr. Hrvatska gdje komora uz to može propisati opću zaštitu osiguranja svih javnih bilježnika koji su u njoj organizirani,potom Bosna i Hercegovina gdje je minimalni iznos osiguranja od 250.000 konvertibilnih maraka, Makedonija  gdje iznos osiguranja iznosi 50.000 eur-a,  Albanija gdje se visina osiguranja  ravna prema obimu djelatnosti notara, i na kraju spomenućemo Srbiju gdje se trenutno vodi rasprava da se pri javnobilježničkoj komori uredi jedan opći fond za štete u koji će notari pojedinačno morati uplaćivati doprinose.Neovisno od disciplinskih mjera i privatnopravne odgovornosti, u konkretnom slučaju postoji i krivična odnosno građanskopravna odgovornost odgovornost notara za pogrešno postupanje jer je evidentno da isti svojim radom nesmije povrijediti pravila službe..

